
24 Grante të KVKTNj-së u Jepen OJQ-ve në Shqipëri 
për të Zgjeruar dhe Përmirësuar Përpjekjet në Luftën Kundër Trafikimit të Qënieve Njerëzore në Vend 

 
Nëpërmjet Programit të Granteve të KVKTNj-së në Shqipëri, USAID po mbështet një shumëllojshmëri të 
gjerë të përpjekjeve antitrafik të një shoqërie civile dinamike në të gjithë vendin. Këto nisma përfshijnë 
zhvillimin e kurrikulumit të parë për antitrafikimin për universitetet, për punonjësit socialë dhe psikologët; 
strehëzat dhe shërbimet riintegruese për gratë dhe fëmijët viktima të trafikimit; fushata ndërgjegjësimi shtëpi 
më shtëpi në zonat rurale me prekshmëri të lartë në vend; fushata ndërgjegjësimi dhe trajnime për gratë 
rome; dhe një radio-novelë edukuese që do të transmetohet tre herë në javë në të gjithë vendin. Të gjitha 
projektet po zbatohen në bashkëpunim të ngushtë me zyrtarët dhe zyrat e pushtetit vendor e qendror. 
 
Një shumë prej US$ 2,097,624-- (209.762.381 Lek) iu është dhënë nëpërmjet 24 granteve 20 OJQ-ve lokale 
dhe 2 programeve në Shqipëri të OJQ-ve ndërkombëtare gjatë fazës së parë, të dytë e të tretë të programit të 
granteve të KVKTNj-së. Një përshkrim i shkurtër i secilit projekt gjendet në faqet në vijim. 
 
Gjatë tre muajve të fundit, përfaqësues të përfituesve të granteve të KVKTNj-së janë takuar së bashku disa 
herë për t’u konsultuar me njëri-tjetrin mbi zhvillimin e projekteve të tyre dhe për të indentifikuar mënyrat 
me të cilat programet e tyre mund të bashkëpunojnë për të maksimizuar përdorimin e burimeve të granteve 
dhe për të përmirësuar cilesinë e të gjitha përpjekjeve të tyre per antitrafikimin. KVKTNj do të vazhdojë të 
lehtësojë këto diskutime teknike dhe bashkëpunimin gjatë gjithë kohëzgjatjes së Programit të Granteve të 
KVKTNj-së. 
 
Për më tepër informacion rreth programeve të përfituesve të granteve, ju lutemi kontaktoni me Alketa 
Gaxha, Specialiste e Granteve të KVKTNj, email: AlketaG@al.caii.com ose në adresën në fund të kësaj 
faqeje. 
 
Sfond 
 
Për ndalimin e rrezikut dhe të ndodhjes së trafikimit dhe për mbështetjen e përpjekjeve antitrafik në nivel 
kombëtar e vendor, USAID po zbaton Nismën Shqiptare: Koordinimi i Veprimeve Kundër Trafikimit 
Njerëzor (KVKTNj), një program 3-vjeçar në Shqipëri për forcimin e kapacitetit dhe pjesëmarrjes së 
shoqërisë civile përmes:  

• Përmirësimit të programeve që pakësojnë trafikimin e fëmijëve dhe grave (parandalim); dhe  
• Përmirësimit të shërbimeve që asistojnë e riintegrojnë viktimat e trafikimit në komunitetet e tyre dhe 

që ulin ritrafikimin (asistencë dhe riintegrim).  
 
Programi i Granteve të KVKTNj-së jep një kontribut madhor në ngritjen e kapaciteteve të shoqërisë civile 
për parandalimin e trafikimit të qënieve njerëzore në Shqipëri dhe për sigurimin e shërbimeve më të 
efektshme asistence e riintegrimi për gratë dhe fëmijët që janë viktima të trafikimit. Grantet e KVKTNj-së u 
jepen OJQ-ve shqiptare, OJQ-ve ndërkombëtare të regjistruara në vend dhe Organizatave Private Vullnetare. 
Përparësi u jepet projekteve që zgjerojnë mbulimin gjeografik të programeve antitrafik, veçanërisht në zonat 
rurale të nënshërbyera. Një shumë totale prej 2.1 milionë USD është dhënë si grante për të siguruar që 
shërbime më të mira antitrafik të mbulojnë të gjithë vendin. 
 



_____________Grantmarrësit e KVKTNJ-së për Fazën 1, 2 dhe 3_____________________ 

_______________________________________________________________________________________ 
Të Gjitha Grantet e Dhëna të KVKTNj Rishikuar 10 Maj 2006 faqe 2 nga 9 

Grantmarrësit e KVKTNj - Faza 1 
 
Titulli i Projektit: Zgjerimi dhe Konsolidimi i Asistencës dhe Riintegrimit për Ish-Viktimat e 

Trafikimit në Shqipëri 
Vendet e zbatimit:  I gjithë vendi 
Kohëzgjatja:    1 shkurt 2005 deri 31 korrik 2006 
OJQ-ja:    Të Ndryshëm dhe të Barabartë (D&E)  
 

OJQ-së së krijuar së fundi, “Të Ndryshëm dhe të Barabartë”, e ngritur mbi një përvojë profesionale 
4-vjeçare në shërbime strehimi dhe riintegrimi për viktimat e trafikimit, ky grant i dhënë, i jep 
mundësinë që të bëhet një program i pavarur e i manaxhuar lokalisht. D&E siguron shërbime të 
drejtpërdrejta riintegrimi për viktimat e trafikimit. D&E ‘merr mbi supe’ shërbime riintegrimi, 
strehimi dhe kontaktimi për t’u dhënë mundësi grave të reja, që kanë vuajtuar nga pasojat 
shkatërruese të trafikimit, të rifitojnë ndjenjën e dinjitetit dhe të rindërtojnë jetë normale e të lumtur. 

 
Titulli i Projektit: Formim Arsimor më i Lartë i Profesionistëve Psiko-socialë për Shërbime 

mbi Ndërgjegjësimin e Publikut, Parandalimin e Trafikimit dhe Riintegrimin 
e Viktimave në të Gjithë Shqipërinë.  

Vendet e zbatimit:  I gjithë vendi 
Kohëzgjatja:    1 mars 2005 deri 28 shkurt 2006 
OJQ-ja:    Instituti Shqiptar për Studime Sociale e Psikologjike 

 
Duke përdorur ekspertizën e stafit pedagogjik nga Universiteti i Tiranës, si dhe të ekspertëve 
qeveritarë e të OJQ-ve në luftën kundër trafikimit njerëzor dhe në shërbimet sociale, ky projekt do të 
zhvillojë një kurrikulë të punës sociale dhe psikologjisë, specifike për luftën kundër trafikimit. 
Gjithashtu, ai do të zhvillojë standartet për kualifikimet profesionale për këto shërbime. Kurrikula do 
të testohet fillimisht në një program veror për formim arsimor më të lartë të siguruesve të 
shërbimeve psiko-sociale, punonjësve dhe vullnetarëve që punojnë për luftën kundër trafikimit dhe 
për shërbimet ndaj viktimave. 

 
Titulli i Projektit:  Programi i Parandalimit të Trafikimit në Zonat Rurale 
Vendet e zbatimit:  Lezha, Rrësheni, Lushnja, Përrenjasi dhe Devolli 
Kohëzgjatja:    1 mars 2005 deri 31 dhjetor 2005 
OJQ-ja:     Instituti i Politikave të Aplikuara Gjinore 

 

Gratë e reja në zonat rurale të nënshërbyera janë të prekshme në mënyrë disproporcionale ndaj 
trafikimit. Ky program do t’i edukojë gratë rreth fenomenit të trafikimit, me qëllim që të mbrojnë 
veten e tyre kundrejt trafikimit dhe shfrytëzimit seksual. Projekti përdor një fushatë inovative të 
informimit shtëpi-më-shtëpi, duke shpërndarë informacion mbi mundësitë për migrim të ligjshëm, 
duke siguruar informacion, në përshtatje me moshën, mbi marrëdhëniet seksuale, sensibilizim mbi 
çështjet gjinore dhe aftësi për jetën. Veprimtari tjera të projektit përfshijnë rritjen e ndërgjegjësimit 
nëpër shkolla e komunitete. 

 
Titulli i Projektit: Ngritja e një Rrjeti të Efektshëm Praktikash Pozitive për të Luftuar 

Trafikimin e Qënieve Njerëzore në Shqipëri  
Vendet e zbatimit:  Projekt Pilot në Prefekturën e Durrësit 
Kohëzgjatja:    1 mars 2005 deri 28 shkurt 2006 
OJQ-ja:    International Catholic Migration Commission (ICMC) 

 
Qyteti-port i Durrësit dhe komunitetet që e rrethojnë janë veçanërisht të prekshme ndaj trafikimit për 
arsye të afërsisë me Detin Adriatik dhe trysnive ekonomike e sociale të migrimit masiv të brendshëm 
për në këtë zonë. Ky projekt do të ngrejë një sistem programesh e shërbimesh antitrafikimi, të gjerë e 
të koordinuar, me bazë komunitare në këtë prefekturë. Strukturat kyç do të identifikohen brenda 
pushtetit vendor (si p.sh: Drejtoritë e Shërbimeve Sociale, Arsimit, Shëndetësisë dhe Policisë), të 
cilat janë pozicionuar më mirë për t’i shërbyer viktimave të trafikimit në bashkëpunim me 

organizatat e shoqërisë cilvile. ICMC do të zhvillojë kapacitetet e këtyre institucioneve për të 
parandaluar trafikimin dhe për të trajtuar nevojat e viktimave që kthehen në komunitetet e tyre. 
Përpjekjet për ngritjen e kapaciteteve do të fokusohen në nevojën për parandalim, sigurimin e 
mbrojtjes së duhur, asistimin në kthimin dhe riintegrimin e viktimave dhe koordinimin e shërbimeve 
brenda rrethit të Durrësit e me rajone të tjera të Shqipërisë. Projekti po shërben si nje projekt pilot 
për ngritjen e grupeve të punës për antitrafikimin në prefektura/qarqe të tjera të vendit. 

 

Titulli i Projektit: Propozime për Parandalimin dhe Rehabilitimin Social të Fëmijëve në 
Rrezik ose Viktima të Trafikimit në Qarkun e Elbasanit  

Vendet e zbatimit:  Elbasani dhe Gramshi 
Kohëzgjatja:    1 maj 2005 deri 31 korrik 2006 
OJQ-ja:    Tjetër Vizion 
 

Ky projekt ka dy fokuse kryesore: njëri mbi rehabilitimin social dhe integrimin e minorenëve, të cilët 
kanë qenë trafikuar dhe tjetri mbi pakësimin e trafikimit përmes sigurimit të shërbimeve sociale ndaj 
grupeve në rrezik e të prekshme.  Ai ngrihet mbi punën e suksesshme të organizatës me fëmijët që 
kanë braktisur shkollën, përmes përdorimit të arsimit fillor jo-formal. Shërbimet e projektit 
përfshijnë qendra rezidenciale, strehëza dhe apartamente të mbrojtura në rrethin e Elbasanit. CEFA-
Shqipëri (Komitetiti Evropian për Formim dhe Bujqësi) është partnere me Tjetër Vizion për t’i 
zgjeruar këto shërbime e programe në zonën e nënshërbyer të Gramshit. 

 
Grantmarrësit e KVKTNj - Faza 2 
 
Titulli i Projektit: Trajnime për Edukimin Kundër Trafikimit me Gratë e Reja, Vajzat dhe 

Fëmijët Romë në Periferi të Tiranës 
Vendet e zbatimit:  Periferia e Tiranës 
Kohëzgjatja:     1 maj 2005 deri 31 korrik 2006 
OJQ-ja:    Shoqata e Grave të Reja Kristiane të Shqipërisë (YWCA) 

 
Gjatë viteve të kaluara, YWCA ka krijuar një lidhje të fortë me banorë dhe liderë në zonat periferike 
të Tiranës ku komuniteti Rom ka përqendrimin më të madh (p.sh. Allias, Yzberisht,  Rrapi i Treshit, 
Lagjia 10 dhe Breg-Lumas). Duke punuar me liderët e komunitetit lokal dhe OJQ, ky projekt është 
duke rritur ndërgjegjesimin e grave, vajzave dhe fëmijëve të këtyre komuniteteve rreth trafikimit të 
qenieve njerëzore. Trajnimet edukojne gratë dhe vajzat rreth rrezikut dhe mekanizmave të trafikimit, 
përmirësojnë vetë-vlerësimin e tyre, dhe i ndihmojnë ato të zhvillojnë aftësi personale nëpërmjet të 
cilave ato mund të mbrojnë veten dhe fëmijët e tyre. 

 
Titulli i Projektit: Përmirësimi i Nivelit të Raportimit të Trafikimit Njerëzor, nga Gazetarët të 

Cilet Punojnë për Mediat Lokale dhe Kombëtare në Jug të Shqipërisë 
Vendet e zbatimit:  Gjirokastra, Përmeti, Tepelena, Delvina dhe Saranda 
Kohëzgjatja:     1 qershor 2005 deri 28 shkurt 2006 
OJQ-ja:    Organizata Rajonale “Gazetarët Profesionistë”, Gjirokastër 
 

Projekti po trajnon gazetarët në jug te Shqipërisë rreth etikës profesionale të medias, standarteve dhe 
paktikave të mira për raportimin e historive të lidhura me trafikimin e qënieve njerëzore. Gazetarët 
marrin pjesë në trajnime dhe më pas janë të ftuar të praktikojnë ato që mësuan duke kontribuar në 
gazetën mujore në të cilën do të diskutohen strategji për parandalimin dhe luftimin e trafikimit 
njerëzor. 2,400 kopje çdo muaj të kësaj gazete prej katër faqesh, titulluar “Kundër”, do të 
shpërndahen në gjithë vendin. 

Titulli i Projektit: Mekanizmat e Referimit të Fëmijëve dhe Ndihmë Psikologjike e Ligjore për 
Fëmijët në Nevojë 

Vendet e zbatimit: Tirana, Elbasani, Durrësi, Kruja, Korça, Bilishti, Pogradeci; Shkodra, 
Malësia e Madhe dhe Lezha 

Kohëzgjatja:   1 qershor 2005 deri 31 korrik 2006 
OJQ-ja:  Qendra për Shërbime dhe Praktika Ligjore të Integruara (Klinika Ligjore për 

të Miturit) 
 

Nëpërmjet këtij projekti, kjo organizatë me eksperiencë në fushën e drejtësisë për të rinj po siguron 
ndihmë për nevoja urgjente për shërbime ligjore e psikologjike për femijet ne rrezik për trafikim dhe 
që janë kthyer tashmë në viktima të trafikimit. Shërbimet përfshijnë ndihmë psikologjike gjatë 
marrjes në pyetje nga policia, përfaqësim ligjor në gjykata, ndihmë familjeve për të siguruar 
regjistrim ligjor lindjeje dhe kujdestari, dhe bashkëpunim me ofrues të tjerë shërbimesh shtetërore 
dhe të shoqërisë civile për të promovuar mbrojtje të plotë të fëmijës. Projeti i Klinikes Ligjore për të 
Miturit po siguron gjithashtu trajnim të specializuar për policinë dhe partnerët e KVKTNj-së rreth 
kuadrit ligjor për trafikimin e fëmijëve, të drejtat e njeriut, ndihmë psikologjike për fëmijët, dhe 
mënyrat e intervistimit të fëmijëve, etj. 
 

Titulli i Projektit: Fushatë Ndërgjegjësimi Midis të Rinjve, Vajzave dhe Grave reth Rrezikut të 
Trafikimit të Qënieve Njerëzore dhe Riintegrim i Mëtejshëm i Viktimave të 
Trafikimit 

Vendet e zbatimit:  Vlora, Fieri përfshirë zonat e Roskovecit, Patosit, Novoselës dhe Levanit 
Kohëzgjatja:     1 qershor 2005 deri 31 korrik 2006 
OJQ-ja:     Qendra Psiko-Sociale“Vatra” 

 
Ky projekt do të zgjerojë programet e parandalimit dhe ndërgjegjësimit të organizatës kryesuese të 
antitrafikimit në zona të reja. Projekti do të sensibilizoje rininë, vajzat, gratë dhe komunitetin në 
përgjithësi, për rrezikun e trafikimit të qënieve njerëzore dhe t’iu tregojë atyre mënyrat për të 
mbrojtur veten nëpërmjet shpërndarjes së informacionit në këto grupe. Aktivitetet do të përfshijnë 
seanca trajnimi me rininë dhe gratë, seminare me pjesëmarrjen e komunitetit, diskutime në radio, 
shpërndarje fletëpalosjesh, gazeta, intervista, këshillim, asistencë ligjore, asistencë mjekësore, etj. 
Vatra do t’i shtojë gjithashtu strehëzës dhe shërbimeve aktuale për riintegrim për vajzat dhe gratë e 
trafikuara, seanca intervistash dhe këshillimesh me qëllim identifikimin e atyre që mund të 
vazhdojnë te riintegrohen më tej dhe t’iu siguroje atyre mundësi të reja për rritjen dhe zhvillimin e 
tyre. Atyre do t’iu ofrohen kurse profesionale (rrobaqepësie dhe parukerie) për t’i përgatitur ato të 
hapin biznese të vogla. Punonjësit socilalë do të punojnë me familjet e viktimave për të mbështetur 
riintegrimin dhe t’i ndihmojnë ata për të parandaluar riciklimin në trafikim të mëtejshëm. 

 
Titulli i Projektit: Rritja e Ndërgjegjësimit Nëpërmjet Prodhimit të një Serie Episodesh në 

Radio-novelën e Parë Edukative “Rruga Me Pisha” për Çështjet e 
Trafikimit 

Vendet e zbatimit:  I gjithë vendi 
Kohëzgjatja:     1 korrik 2005 deri 30 qershor 2006 
OJQ-ja:    Fondacioni Rruga Me Pisha  
 

Kjo radio-novelë krijuese edukative do të paraqesë 204 seri, 15-minuta çdo episod për 12 muaj, 
fokusuar në histori trafikimi dhe mesazhe për antitrafikimin. Nëpërmjet këtij programi, projekti do të 
rrisë ndërgjegjësimin publik në shkallë vendi në mënyrë që të përmiresojë njohuritë për të drejtat e 
njeriut për njerëzit më me disavantazhe, më tepër të prekur nga trafikimi i qenieve njerezore dhe 
grupet objekt të prekura drejtpërdrejtë nga trafikimi i qenieve njerezore. Episodet e radio-novelës do 
të transmetohen tre herë dhe ritransmetohen katër herë në javë në Radio Tirana.  

 
 



_____________Grantmarrësit e KVKTNJ-së për Fazën 1, 2 dhe 3_____________________ 

_______________________________________________________________________________________ 
Të Gjitha Grantet e Dhëna të KVKTNj Rishikuar 10 Maj 2006 faqe 5 nga 9 

Titulli i Projektit:  Së Bashku Hap pas Hapi 
Vendet e zbatimit:  Fieri 
Kohëzgjatja:     1 korrik 2005 deri 30 qershor 2006 
OJQ-ja:     Qendra Sociale Murialdo 
 

Nëpërmjet shpërndarjes në rrugë dhe familje, ky projekt po identifikon minorenët kryesisht të prekur 
ndaj trafikimit, sepse ata jetojne në situata të vështira ekonomike e sociale, veçanërisht fëmijët e 
komunitetit Rom. Nëpërmjet mbështetjes me këshillim individual dhe pjesëmarrjes në shkollë ose 
trajnime profesionale (në varësi të moshës dhe arsimimit të mëparshëm të minorenit) projekti u jep 
këtyre fëmijëve prespektiva të reja për situatën e tyre që i ndihmon ata të fuqizojnë lidhjet e tyre me 
familjet e tyre dhe shoqërinë në përgjithësi. Aktivitetet në grup do t’i ndihmojnë ata të integrojnë 
veten e tyre në shkollë, të fitojnë aftësi profesionale, të punojnë në mënyrë më efikase, dhe të 
zhvillojnë aftësitë e tyre personale që i ndihmojnë ata të mbrojnë veten e tyre nga trafikimi.  
 

Titulli i Projektit: Trafikimi në Shqipërinë Verilindore – Një Vlerësim i Shpejtë Cilësor 
Vendet e zbatimit:  Tropoja, Kukësi, Hasi dhe Dibra 
Kohëzgjatja:    20 qershor deri 14 gusht 2005 
OJQ-ja:    Fondi Kristian i Fëmijeve Shqipëri 
 

Fondi Kristian i Fëmijeve Shqipëri po zhvillon një vlerësim të shpejtë cilësor për të kapur, 
dokumentuar, analizuar, dhe raportuar për fenomenin e trafikimit të femijëve dhe grave të reja në 
verilindje të Shqipërisë në qarkun e Tropojës, Kukësit, Hasit dhe Dibrës. Vlerësimi do të sigurojë një 
kuptim më të mirë të prezences së fenomenit të trafikimit kundrejt kalimit të paligjshëm të kufirit 
dhe migrimit me dëshirë. Të dhënat nga ky vëzhgim do të asistojne aktorët e antitrafikimit të njohin 
çfarë trafikimi sjell për fëmijët dhe zhvillimin e komunitetit dhe i lejon atyre për të shkruar projekte 
për të krijuar komunitete që nuk e tolerojnë trafikimin dhe vendosin mekanizma për të integruar 
fëmijët dhe të rinjtë për t’i mbrojtur ata nga kthimi në viktima të trafikimit. 

 
 
Grantmarrësit e KVKTNj - Faza 3 
 
Titulli i Projektit: Për rritjen e kapacitetit institucional të Grantmarrësve të KVKTNj në mënyrë që të 

  sigurohet që qëllimi I financimeve të KVKTNj të arrihet me përgjegjshmëri e sukses. 
Vendet e zbatimit: Dibra, Kukësi, Shkodra, Berati, Gjirokastra dhe Korça 
Kohëzgjatja:   1 Shtator 2005 deri 30 qershor 2006 
OJQ-ja:  Qendra Shqiptare Kombëtare për Trajnimin dhe Asistencën Teknike të Burimeve 

(ANTTARC) 
 

Zbatimi i këtij projekti po kontribuon në arritjen e potencialit më të lartë të OJQ-ve energjike 
shqiptare. Ky program 10-mujor do të rrisë kapacitetin organizativ të 20 grantmarrësve të KVKTNj 
që të arrijnë me sukses kërkesat për financim të KVKTNj. Programi për rritjen e kapaciteteve do të 
rezultojë në kapacitet institucional më të përforcuar dhe, si rrjedhojë, qëndrueshmëri në rritje të 
OJQ-ve pjesëmarrëse.  Gjatë zbatimit të këtij projekti, do të sigurohet këshillim individual për gratë 
dhe vajzat, do të rritet ndërgjegjësimi i publikut përmes fushatave në median lokale, do të ofrohet 
formim profesional për viktimat e trafikimit dhe vajzat/gratë që rrezikohen për t’u trafikuar; do të 
rrisë kapacitetin udhëheqës e manaxhues të organizatave pjesëmarrëse; do të zhvillojë e zbatojë 
sisteme për mbikqyrje financiare, raportimin dhe dokumentimin për qëllim qoftë të brendshëm, si 
dhe për të arritur kërkesat e donatorit; do të rrisë rrisë kapacitetin e stafit të OJQ-ve për të 
planifikuar, hartuar, zbatuar e monitoruar projektet; do të vendosë sisteme për mbikqyrjen e 
programit, matjen e impaktit/ndikimit; dhe do të rrisë aftësitë mbrojtëse e lobuese të OJQ-ve për të 
influencuar në politikat publike në nivel lokal e kombëtar.  

Titulli i Projektit: Ngritja e Kapacitetve të Rrjeteve Lokale Antitrafik (mbi Pajtimin dhe   
             Ndërmjetësimin)  

Vendet e zbatimit: Dibra, Shkodra, Berati, Kukësi, Gjirokastra, Korça 
Kohëzgjatja: 1 Tetor 2005 deri 31 Korrik 2006 
OJQ-ja:  Fondacioni Shqiptar për Zgjidhjen e Konflikteve, AFCR (Zyra Tiranë) 
 

AFCR është duke zhvilluar një project për rritjen e kapaciteteve mbi zgjidhjen e konflikteve, 
pajtimin dhe ndërmjetësimin për: organizata të shoqërisë civile dhe institucione të pushtetit vendor, 
të përfshira në rrjete antitrafikim, në akse të ndryshme gjeografike (veriore, lindore e jugore: si në 
Dibër, Shkodër, Berat, Kukës, Gjirokastër dhe Korçë); si organizata të shoqërisë civile; policia 
antitrafik, përfaqësues të bashkisë dhe shërbimet sociale shtetërore. Për më tepër, zyrat lokale të 
AFCR do të merren konkretisht me ndërmjetësimin në raste ekzistuese konflikti, me një fokus të 
veçantë në ndërmjetësimin mes viktimës dhe familjes. Ky projekt do t’i shërbejë tre synimeve 
kryesore. Së pari, do të rrisë kapacitetin e këtyre strukturave që t’i trajtojnë më mirë rastet e 
konfliktit mes familjes dhe viktimës së trafikimit. Së dyti, do të rrisë kapacitetin trajnues të aktorëve 
të përfshirë përmes ngritjes së një strukture të qëndrueshme. Së treti, do të mundësojë pajtimin dhe 
ndërmjetësimin në raste konkrete ndërmjet viktimës e familjes apo palëve të tjera. Hapi më i 
rëndësishëm drejt riintegrimit të viktimës në shoqëri është pajtimi me familjen, të qënurit i pranuar 
dhe mosstigmatizimi. Ky proces, në një periudhë afatgjatë, do të ulë stigmatizimin ndaj viktimave  
dhe do ta bëjë shoqërinë më të hapur për ta pranuar të tillë vuajtje njerëzore.  

 
 
Titulli i Projektit: Trafikimi Vret të Ardhmen   (projekti është mbyllur më 28 Shkurt 2006) 
Vendi i zbatimit: Shkodra 
Kohëzgjatja: 1 Tetor 2005 deri 31 Korrik 2006 
OJQ-ja:  Të Gjithë Fëmijët Kanë të Njejtën Vlerë Njerëzore  

 
Ky projekt merret me parandalimin e trafikimit njerëzor, kryesisht të fëmijëve e grave. Mekanizmi 
kryesor i këtij projekti do të mbështetet në qendrat komunitare ekzistuese, të cilat do të ofrojnë 
shërbime të specializuara. Këto dy qendra ekzistojnë në lagjen Iliria të Shkodrës, e cila është lagja 
më e varfër në qytet dhe shumica e popullsisë janë romë. Varfëria, shkalla e braktisjes së shkollës, 
niveli i ulët arsimor, të shoqëruara me një nivel të ulët ndërgjegjësimi në komunitetet përkatëse, janë 
më të dukshme në këtë lagje sesa në lagje apo zona të tjera të Shqipërisë veriore... Qendrat do të 
qëndrojnë të hapura gjatë të gjithë javës dhe do të kenë dy nënndarje: një pjesë e ambjenteve do të 
pajisen e do të përdoren për fëmijë që kanë braktiur shkollën dhe pjesa tjetër, për gratë në nevojë, të 
cilat përbëjnë grupin e grave në rrezik për t’u trafikuar. Shërbimet bazë për fëmijë që kanë braktisur 
shkollën, konsistojnë në aktivitete që synojnë t’i ndihmojnë ata të plotësojnë boshllëqet arsimore 
dhe, në fund të fundit, t’i kthejnë ata në shkollat përkatëse. Shërbimet për gratë në rrezik do t’i lidhin 
aftësitë e tyre për të fituar një zotësi (në raste specifike, njohuritë e tyre teorike/praktike për 
rrobaqepësi dhe artin e kuzhinës) me ndërgjegjësim të rritur dhe nivele të përmirësuara edukative, 
higjenike e sanitare të tyre.  Projekti synon të përfshijë rreth 100 fëmijë dhe 30 gra në secilën qendër.  
 

 
Titulli i Projektit: Ndal Trafikimit të Trafikimit në Zonën e Pogradecit  
Vendet e zbatimit: Bashkia e Pogradecit, Komunat e Buçimasit, Hudenishtit, Çërravës, Trebinjës dhe 

Proptishtit 
Kohëzgjatja: 1 Tetor 2005 deri 31 Korrik 2006 
OJQ-ja:  Gruaja Intelektuale Pogradecare (GIP) 

 
Ky projekt është një përpjekje e përbashkët e tre organizatave jofitimprurëse në rrethin e Pogradecit: 
Gruaja Intelektuale Pogradecare (GIP), (agjensia udhëheqëse); Shoqata e Fëmijëve Jetimë (ShFJ); 
Prindërit në Mbështetje të Edukimit të Fëmijëve (PMEF), në bashkëpunim me pushtetin vendor, për 
parandalimin e dukurisë së trafikimit të fëmijëve dhe për riintegrimin e fëmijëve që kanë kaluar 
përmes kësaj përvoje, për shkak të arsyeve ekonomike e sociale. Disa nga aktivitetet që do të 
zbatohen, përfshijnë: vlerësimin e shpejtë të situatës në terren dhe identifikimin të saktë e të plotë të 
të gjitha rasteve të fëmijëve të trafikuar apo të rrezikuar, me qëllim që të përfshihet ky grup në 

projekt; zhvillimine dosjeve individuale për çdo rast, me të dhëna të rregullta duke përfshirë: statusin 
civil, statusin ekonomik dhe problemet specifike për çdo individ, gjendjen fizike, gjedjen psiko-
sociale, tendencat pozitive/negative; në bashkëpunim me pushtetin vendor, do të organizohen fushata 
ndërgjegjësimi në nivel komunitar; aktivitete që fokusohen në rritjen e ndërgjegjësimit të publikut në 
të gjitha zonat e mbuluara nga projekti, me objektiva specifikë për çdo zonë; do të sigurohet trajtim 
me mjete mësimore e didaktike për fëmijët në vështurërsi ekonomike, kështu, duke i mundësuar një 
ndjekje të rregullt të shkollës; shërbime për fëmijët që kanë braktisur shkollën ose që përpiqen të 
braktisin shkollën, etj.  
 
 

Titulli i Projektit: Hap pas Hapi  
Vendet e zbatimit: Bashkia e Pukës dhe 5 komuna  
Kohëzgjatja: 1 Tetor 2005 deri 31 Korrik 2006 
OJQ-ja: Në Ndihmë të Gruas Veriore të Pukës  
 

Ky projekt do të rrisë nivelin e informimit për grupet më të rrezikuara për t’u trafikuar, ndërkohë që 
krijohen mundësi të përmirësojnë statusin e tyre ekonomik dhe për t’i nxitur ato të gjejnë mundësi 
për përmirësimin e statusit të tyre social dhe për t’i ndihmuar ato të riintegrohen në jetën shoqërore. 
Disa nga aktivitetet përfshijnë: aktivitete ndërgjegjësimi; kurs rrobaqepësie; kurs kompjuteri; 
kontaktim të vazhdueshëm me vajzat që kanë braktisur shkollën dhe miqtë e tyre që e vazhdojnë 
shkollën përmes: vizitimit të tyre nëpër shtëpi; ftimit në seansa të posaçme në shkolla për t’i 
ndërgjegjësuar ato për rëndësinë e ndjekjes së shkollës.  
 
 

Titulli i Projektit: “Thuaji Jo Trafikimit” 
Vendet e zbatimit: Shkodra, Puka, Malësia e Madhe 
Kohëzgjatja: 1 Tetor 2005 deri 31 Korrik 2006 
OJQ-ja:  Gruaja në Zhvillim - Shkodër 

 
Ky projekt synon të stimulojë institucionet vendore, shoqërinë dhe politikën përmes nxitjes së 
mendimit dhe stimulimit të debatit për të rritur ndërgjegjësimin, edukuar dhe sistematizuar 
parandalimin dhe denoncimin e trafikimit njerëzor në Shkodër, Pukë dhe Malësi të Madhe. OJQ-ja 
do të sigurojë zgjerimin e ndërhyrjeve aktuale në zonat rurale, ku ka mungesë ndërhyrjeje dhe një 
rrezik potencial për dukurinë e trafikimit. Ky projekt do të ndihmojë në ngritjen e kapacitete vendore 
në përpjekjet kundër trafikimit njerëzor. Stafi do të ndihmojë në rritjen e ndërgjegjësimit në zonat 
rurale për një shoqëri të përgjegjshme e të vendosur për respektimin dhe mbrojtjen e të drejtave të 
individëve, si një mënyrë për të ndihmuar në paandalimin e dhunës dhe trafikimit, duke kontribuar 
në një mënyrë në mobilizimin e përgjithshëm kundër këtyre dukurive që fajësojnë tërë shoqërinë. 
Disa nga aktivitetet do të përfshijnë: ndërgjegjësimin e publikut përmes medias elektronike e të 
shkruar, fletushkave e posterave; përgatitjen e modulit për trajnerët që trajnojnë mbi antitrafikimin, 
zhvillimi i trajnimit të trajnerëve, diskutime në bazë komunitare dhe fushata ndërgjegjësimi për 
publikun të zhvilluara nga personat e trajnuar në seminar; organizimi i tryezave të rrumbullakta, etj.  
 
 

Titulli i Projektit: Trajtimi i Migrimit të Fëmijëve të Pashoqëruar Përmes Nismave të Grupeve të  
  Interesit Vendore  

Vendet e zbatimit: Kukësi, Hasi, Dibra, Tropoja 
Kohëzgjatja: 1 Nëntor 2005 deri 31 Korrik 2006 
OJQ-ja:  Fondi Kristian për Fëmijët – Shqipëri (Christian Children’s Fund Albania – CCF Shqipëri) 
 

CCF Shqipëri do ta trajtojë trafikimin e fëmijëve përmes një nisme që angazhon gjerësisht 
komunitetet vendore, pushtetin vendor, policinë kufitare dhe shkollat për të krijuar një mjedis që nuk 
toleron trafikimin e fëmijëve. Kjo do të arrihet përmes ndërmarrjes së katër detyrave kryesore. 
Detyra e parë do të konsistojë në një nismë për hartëzimin e komunitetit që do të përcaktojë nivelin e 
të të kuptuarit të rreziqeve të përfshira me migracionin e të miturve të pashoqëruara dhe do t’i japë 
rrugë zgjidhjeve të mundshme për ta trajtuar këtë problem. Rezultatet e hartëzimit të komunitetit do 

t’i japin formë mesazheve të rëndësishme rreth rrezikshmërisë që migrimi pa shoqërimin e prindërve 
shkakton për fëmijët. Detyra e dytë fokusohet në edukimin e komunitetit. Do të zhvilllohen seminare 
me palë të interesuara lokale. Mesazhet që dalin prej këtyre seminatreve do të pasqyrohen në median 
kombëtare të shtypit dhe elektronike. Detyra e tretë do të përqendrohet në bashkëpunimin dhe 
komuikimin institucional.  Shkollat, administratorët socialë, policia kufitare dhe shoqëria civile do të 
pënojnë për ngritjen e një sistemi lokal që gjurmon fëmijët që braktisin shkollën, largohen nga 
komuniteti të pashoqëruar, ose janë të ekspozuar ndaj abuzimeve të tjera si: braktisja apo gjakmarrja. 
Ky sistem, gjithashtu, do të zhvillojë një strategji  për përgjigje komunitare, kur raportohen raste të 
tilla. Detyra e katërt do të fokusohet në ndarjen e përvojës së fituar gjatë projektit me pushtetin 
qendror e vendor, partnerë dhe aktorë të tjerë vendorë kyç. Synimi final i këtij hapi është përpilimi i 
praktikave më të mira, të cilat mund të përdoren në komunitete të tjera në zonat veriore e verilindore 
apo zona të tjera të Shqipërisë.  
 
 
 
 

Titulli i Projektit: Fuqizimi i Përgjigjeve të Komunitetit Ndaj Trafikimit në Zonat më të Thella të  
  Kukësit, Hasit dhe Tropojës në Shqipërinë Verilindore 

Vendet e zbatimit: Kukësi, Hasi, Tropoja 
Kohëzgjatja: 1 Nëntor 2005 deri 31 Korrik 2006 
OJQ-ja:  Viktimat e Minave dhe Armëve (VMA-Kukësi) 
 

Ky projekt do të ngrihet mbi aktivitete ndjekëse për të trajnuar dhe fuqizuar strukturat vendore 
(dmth, punonjësit pararojë: policët, mësuesit, punonjësit e shëndetit, administratorët socialë, etj) për 
të përmirësuar e marrë plotësisht mbi supe sigurimin e shërbimeve siciale rreth çështjeve të 
trafikimit. VMA Kukësi do të punojë ngusht me zyrtarë të pushtetit se si: të angazhohen në sigurimin 
e shërbimeve sociale; të mësohen në sigurimin e shërbimeve sociale për komunitetet e tyre; dhe për 
t’i ndihmuar administratorët socialë vendorë për të marrë përsipër përgjegjësitë e tyre. Ata do të 
asistohen për të mësuar teknika e metodologji për kapjen/regjistrimin gjatë bërjes së punës së tyre.  
Për ta arritur këtë, një seri trajnimesh do të mbahen me autoritetet vendore Brenda kuadrit të 
Strategjisë Kombëtare për Shërbimet Sociale. Strukturat vendore do të asistohen ngusht e do të 
trajnohen për të hartuar përshkrime pune e referenca për administratorët vendorë të komunave të 
synuera në bashkëpunim me Drejtorinë e Shërbimeve Sociale të Kukësit. Ekspertiza e KVKTNJ-së 
dhe partnerëve të tjerë do të përdoret. Trajnues të tjerë do të identifikohen. Do të angazhohen 
specialistë të ndryshëm sipas tematikës. Një Komitet Drejtues për koordinimin dhe rrjetëzimin 
ndërmjet komuninave të synuera do të ngrihet në bazë të shembullit të Bashkisë. Një sistem referimi 
për të gjitha komunat do të krijohet për t’i ndihmuar administratorët socialë të komuniave për t’i 
trajtuar çështjet e trafikimit në një mënyrë efektive. Në bazë të Planit Kombëtar të Veprimit, një plan 
Lokal Veprimi do të zhvillohet për çdo komunë të synuar.  

 
 
Titulli i Projektit: Parandalimi i Dukurisë së Trafikimit Njerëzor, Asistencë dhe Riintegrim të 

Viktimave Përmes Qendrës Pritëse Shumëfunksionale në Prefekturëne e Gjirokastrës  
Vendi i zbatimit: Gjirokastra 
Kohëzgjatja: 1 Tetor 2005 deri 31 Korrik 2006 
OJQ-ja: Qendra Komunitare – Gjirokastër  
 

Projekti do të zbatojë kurse të formimit profesional për rrobaqepësi e qëndisje, veprimtari 
parandaluese dhe një strehë tranzitore. Ky projekt do të sigurojë kushte akomodimi për vajza e gra të 
kthyera nga pikat kufitare. Strukturat e policisë antitrafikim në qarkun e Gjirokastrës kanë evidentuar 
e shprehur nevojën e madhe për mbështetje ndaj viktimave të kthyera në pikat kufitare, që nga 
momenti kur janë kthyer deri në  momentin kur transferohen në strehëzat e Vlorës e të Tiranës. 
Qendra akomodon përkohësisht vajza të referuara nga strehëzat e “VATRA” dhe “D&E” dhe Qendra 
Kombëtare Pritëse në Tiranë dhe banorë të qarkut të Gjirokastrës që nuk kanë nevojë ta zgjasin 
qëndrimin e tyre në një strehëz të sigurisë së lartë deri sa të përfundojnë negociatat dhe akomodimi 
në familjet e tyre.  

Titulli i Projektit: Bashkë për Dinjitet Njerëzor 
Vendi i zbatimit: Bashkia e Korçës  
Kohëzgjatja:   1 tetor 2005 deri 31 Korrik 2006 
OJQ-ja:   “Dorcas Aid International” Albania 
 

Ky projekt do të zbatohet nga katër OJQ. “Dorcas Aid International Albania” (agjensia udhëheqëse, 
e cila punon që prej 1999 në mesin e komunitetit egjiptian), “Tabita”, Fondacioni humanitar 
“Ndihmë Për Fëmijët” dhe Fondacioni “Emanuel”. Aktivitetet e këtij projekti përfshijnë: 
identifikimin e familjeve ose pjesëtarëve të familjeve në rrezik trafikimi. Referimet do të merren nga 
“Klinika Ligjore për të Miturit”, Seksioni i Policisë Antitrafik dhe Këshilli Bashkiak. Do të ofrohet 
mbështetje dhe arsim profesional për 125 familje nga ky komunitet dhe formin profesional për 25 
persona dhe edukim për 100 fëmijë. Gjithashtu ofrohet mbështetje e drejtpërdrejtë ekonomike dhe 
këshillim social për 100 familje, si dhe ndihma në furnizimin me ushqime e veshmbathje.  
 

 
Titulli i Projektit: Rritje e Ndërgjegjësimit për Parandalimin e Trafikimit Njerëzor dhe Trafikimit të 

  Vajzave e Grave në Rajonin e Beratit  
Vendi i zbatimit: Berati 
Kohëzgjatja:  1 Janar 2006 deri 30 Qershor 2006 
OJQ-ja:   Në Mbrojtje të Gruas Qytetare e Fshatare – Berat  
 

Gjatë zbatimit të këtij projekti, vajza e djem nga shkollat tetëvjeçare e të mesme të 
prefekturës së Beratit do të informohen mbi shkaqet dhe pasojat social-ekonomike të 
trafikimit. Një fushatë ndërgjegjësimi lidhur me problemet e trafikimit do të zhvillohet me 
mësues, psikologë, vajza, djem, anëtarë të shoqatës dhe familje në kushte të vështira, për të 
rritur njohuritë e tyre mbi këtë çështje.  
  

 
Titulli i Projektit: Strehëza akomoduese, rehabilituese dhe riintegruese për vajzat dhe gratë e 

trafikuara e në rrezik. 
Vendi i zbatimit: Vlora 
Kohëzgjatja:    1 prill 2006 deri 31 korrik 2006 
OJQ-ja:    Qendra Psiko-sociale “Vatra”  

 
KVKTNj është duke bashkëfinancuar Qendrën Psiko-sociale “Vatra” me OJQ-në suedeze Kvinna til 
Kvinna për të siguruar vazhdimësinë e shërbimeve të asistencës e të riintegrimit që ofrohen në 
strehëzën “Vatra”. Qëllimi i strehëzës dhe asistencës riintegruese të “Vatrës” është të ulë numrin e 
vajzave dhe grave që përfshihen në trafikimin njerëzor në përgjithësi dhe të rrisë numrin e viktimave 
të trafikimit që riintegrohen në vendet e tyre të origjinës.  


